
Voorwoord

Die mens word gebore op aarde, dit is in sonde; want al die gevallenes is of was materie. Hoogmoed was die oorsaak van ons val, liefdeloosheid het gevolg. Telkens begaan ons ook weer `n misstap.

Dit klink weliswaar pessimisties, maar `n berouvolle hart word deur God vergewe, want Jesus het vir ons die hele sondelas op Hom geneem en aan die kruis daarvoor betaal.

Ons kan dus weer in liefde lewe teenoor God en die naaste.

Ons mag Jesus Christus ewig liefhê, en in Hom ons Vader, as die Verlosser van al ons skuld, wanneer ons Hom om vergewing vra.

Erfsonde - Vrywording

G.F.K. B.D.1447 - 1 Junie 1940

Daar word aan die mens vir sy uiteindelike vrywording die mees nie in te denke geleenthede gebied, maar steeds is ook die drang in hom tot sonde duidelik te merk en daarom moet die wil buitengewoon sterk wees om die drang te weerstaan en die vrywording na te streef. Dus moet hy voortdurend stry teen die verlange in hom, want dit sal meestal gerig wees op dit wat vir die vrywording van die gees belemmerend werk, omdat die weerstand andersins geen verdienste sou wees van die mens nie. Die krag van die mens is weliswaar nie toereikend om hierdie stryd met sukses te deurstaan nie, maar die wil laat die mens weer die krag van God vra, wat dan ook aan hom gestuur word. Die wil moet haar dus steeds teenoor die sonde verset, as die vrywording van die gees wil slaag.Sonde is alles wat teen die goddelike Wil ingaan, dus wat die mens skei van God. Die mens is gebore uit sonde, dit wil sê sy siel is die vereniging van geestelike wesenlikhede wat uit vrye beweging met God breek en teen Sy wil in handel, deurdat sy haarself in duisternis begewe en die lig bestry. Haar weerstand teen God het aan haar die gekluisterde toestand opgelewer, en dus is die siel nog steeds iets wat onvry is, gekluister, wat haar eers sal vrymaak deur self te wil gedurende die lewe op aarde. Die mens moet dus eers stry teen die sonde, dit wil sê teen alles wat gerig is teen die goddelike Wil.  

Die siel het alleen maar beliggaam geword met die doel om geleentheid te hê om haarself te verlos, om haar wil, wat sedert onheuglike tye teen God gerig was, op te gee, daarteen te stry en uiteindelik die vereniging met Hom na te streef uit Wie sy voortgekom het. Dus is geen mens by sy geboorte vry van sonde nie, vanweë die opstand van weleer teen God en dus is die woord erfsonde nou ook begryplik. Die mens neem die stryd op teen die in hom aanwesige drang wat gerig is teen die lig. Hy sal steeds moet stry om die staat van duisternis, wat om hom is, te verminder of op te hef, en hierdie stryd sal sy hele wil nodig hê, maar daar staan hom onmeetlike krag ter beskikking as hy sy wil ernstig aktief wil laat word en die krag uit God begeer.  

Dit is die wil, wat deur God gevra word. Gee die mens sy wil aan God as geskenk, dan gee God hom Sy krag in so `n mate, dat hy homself heeltemal kan bevry uit sy gekluisterde toestand, wat alleen maar die gevolg is van die sonde - die teen God gerigte wil. Elke mens besit by die begin van sy aardse lewe nog die teen God gerigte wil, maar kan by die verlaat van hierdie aarde dit heeltemal prysgegee het, dit wil sê, hom aan die goddelike Wil onderwerp het, en dit beteken vir die wese die uiteindelike bevryding uit sy onheuglike tyd durende gevangenskap.

Amen

Oortreding van goddelike gebooie. Sonde - Gebondenheid

B.D. 2059 - 6 September 1941

Sonde is om in stryd op te tree teen die goddelike gebooie, want dit vergroot die verwydering van God in soverre, dat Hy nie daar kan wees waar liefdeloosheid heers nie. Alles wat teen die gebod van die liefde ingaan, sal ook `n verkoeling van die goddelike Liefde ten gevolge hê en dus die geestelike wese self skade berokken, omdat sy daardeur in `n steeds onvryer toestand kom.

By `n mens is die uitwerking van hierdie toestand so, dat die mag van die teenstander van God oor hom steeds groter word, dat hy deur hom onder sy wil gedwing word, dat sy denke en handeling steeds so sal wees soos wat hy dit wil, dus steeds teenoorgesteld aan God. En dit is onvoorstelbaar smartlik vir die siel, want sy is nog so ver van haar uiteindelike bevryding af; sy neem die gekluisterde toestand saam in die geestelike ryk. Want slegs die liefde kan die wese verlos, gevolglik moet die liefdeloosheid vasgebind word. En wie dus liefdeloos is teenoor sy naaste, handel in stryd met die gebod van die liefde en sal daarom nooit vry kom uit die gebondenheid wat die opstand van weleer teen God hom opgelewer het nie.

Daarom het God die mense die gebod van die liefde gegee, wat hulle alleen maar hoef op te volg om daardeur nader aan God te kom en as `n geluksalige wese die geestelike ryk binne te kan gaan. Die mens kan sondig teen die gebod van die liefde, deurdat hy teen die goddelike liefdesleer handel, of ook handelinge agterweë laat wat blyke moet gee van liefde tot die naaste. Die mens moet die naaste nie alleen behoed teen skade nie, hy moet hom van nut wees, dit wil sê, hom alles laat toekom wat vir homself begeringswaardig skyn te wees, dan eers word die verbinding met God tot stand gebring; want na `n liefdevolle mens daal God Self af en keur hom Sy nabyheid waardig.

En dit beteken vir hom geestelike vryheid. Die mens bevry homself uit die mag van die vyand, want krag van God, wat deur Sy nabyheid oorvloei in die mens, is sterker as die krag van die teenstander van God. En die mens sal dan altyd oorwinnaar bly, wat homself deur werke van liefde verbind met die ewige Liefde Self.

By hom sal die kluistering verbreek word en hy sal vry word van alle dwang wat die teenstander van God op hom wil uitoefen.

Die gebooie van die liefde kan nie verontagsaam word nie, want dit is die middel wat verlos uit die eindelose lang tyd van kluistering. En dit beteken tegelykertyd die brug wat ons met God verbind. Want wie werksaam is in onselfsugtige liefde, kom daardeur steeds nader aan God en hy oorwin alle verwydering van Hom. Hy vervul die eis van God en sal ook die loon van God in ontvangs mag neem wat daarin bestaan dat God Hom met diegene verenig wat Hom in liefde dien, dit wil sê wie in sy medemens eweneens skepsele van God sien, aan wie hy goed wil doen. Slegs die onbaatsugtige werksaam wees in liefde het die ewige geluksaligheid tot gevolg, soos omgekeerd die gevolg van liefdeloosheid die verdoemenis is, en alles wat ingaan teen God of Sy gebooie, onreg is voor God, dus sonde. 

Amen
Sondeskuld. God se erbarming - Soenoffer

B.D. 3278 - 3 en 4 Oktober 1944

Op die mensdom het `n oormatige sondelas gerus toe Jesus Christus na die aarde gekom het om hulle te verlos. Dit is alleen vir diegene begryplik wat op hoogte is van die beweegrede van die aardse lewe as mens en van die sin en die doel van die skepping, want hierdie kennis dat die mens terwille van die sonde, die gang deur die skepping afgelê het en hulle nou, in die laaste stadium, van hierdie sonde moet bevry word om weer definitief na God terug te keer, van Wie hy in die allereerste begin uitgegaan het.

Maar die sonde kluister die mens op aarde, die sonde versper vir hom die weg na God, dit maak dat die kloof tussen die mense en God nie te oorbrug is nie en dus maak die sonde die doel van die aardse lewe tot niet, dit stoot die mens weer in die diepste diepte terug, waaruit hy hom al deur die gang van die skepping omhoog geworstel het. 

Voor die geboorte van die Christus (Christus) was die mensdom belaai met sondeskuld, want hulle het God nie meer herken nie, hulle was in `n duister geestelike nag, hulle was gespeen van elke liefde en sonder enige strewe na volmaaktheid, hulle was ontsettend ver van God af en daarom in die grootste gevaar om in die afgrond weg te sink, dit wil sê sonder insig en sonder liefde die weg te gaan wat omlaag voer, in die ewige verdoemenis. Die verwyderdheid van God het tot uiting gekom in `n lewenswandel wat geheel in stryd was met die goddelike gebooie, dit was `n lewenswandel wat ingedruis het teen die goddelike ordening, dit was `n lewe in die mees duidelikste vorm van eieliefde, en so `n lewe was vol sonde en geheel gerig teen die wil van God. En so `n lewe kon die mens nooit meer die vrywording oplewer en `n geluksalige lewe na die dood nie, inteendeel was die gevolg daarvan `n geestelike dood, `n toestand in die hiernamaals van uiterste kwelling waar ewiglik geen einde aan kom nie, omdat die Geregtigheid van God vir elke sonde genoegdoening moes eis en die sondeskuld van die mense al onmeetlik groot geword het, sodat dit vir die mense `n hopelose saak was, om ooit in die nabyheid van God te kom.

Maar die verwydering van God beteken vir die wesens kragteloosheid, onmag, duisternis en uiteindelik verharding van hul substansie; vir die wese beteken dit om geestelik dood te wees, `n toestand wat baie erger is as die nonbestaan, naamlik om totaal opgelos te wees. Maar die vergaan van die wese is onmoontlik, dus is ook die kwellinge van hierdie wesens, wie gladnie voor te stel is nie, ondraaglik en nimmereindigend.

En dit wek medelye op by die ewige Godheid en Hy kom die sondige mensdom te hulp, deurdat die ewige Liefde Haarself in `n mens beliggaam, Wie nou in Sy alles omvattende Liefde die sondes van die mensdom op Hom geneem het, Wie dus die mense daarvan bevry, deurdat Hy boete gedoen het vir die sondeskuld, deurdat Hy God `n offer aangebied het as versoening. Wie Homself, dit wil sê Sy lewe gegee het om hul die vryheid weer terug te gee, om vir hulle die Ryk van God toeganklik te maak, wat alleen maar betree kon word in volledige suiwerheid, sonder sonde. Dus verlos Hy die mensdom van die sondeskuld, Hy neem alle skuld op Hom, Hy ly onuitspreeklik daaronder en offer Sy lyding en sterwe aan die kruis op aan die ewige Godheid om Haar genoegdoening te gee, om `n regverdige vereffening vir die mens tot stand te bring, sodat hulle weer nader aan God kon kom.

En God neem die offer van die mens Jesus aan. Hy vergewe die mense die sondeskuld terwille van Jesus Christus en die poorte van die hemelryk word geopen vir almal wat Sy barmhartigheidsgeskenk aanneem. Hy verlos die mensdom van die sonde en haar skuld. Hy bied hul die laaste moontlikheid om die doel van hul aardse lewe te bereik.

Sy oorgrote Liefde trag om vir die mense alle hindernisse uit die weg te ruim, wat vir hulle die toegang tot die ewige vaderland versper, maar die grootste hindernis was die sonde, want dit beroof die mens van sy krag en sy wil. En die gevolg van die sonde was, dat die mense kragteloos en willoos op die grond lê en uit hulself nie kon opstaan nie, omdat die las van die sonde hulle terneerdruk.

En daarom neem Jesus Christus hierdie las van hulle af, Hy neem haar op Sy eie skouers en dra haar na die kruis, om nou deur Sy dood te boet vir die sondeskuld van die mense. Die mensdom, wie deur Jesus Christus vry geword het, kon nou Sy offer aanneem, maar ook afwys.

Die verlossingswerk is volbring, en wel vir alle mense, maar teen hulle wil sal God aan hulle die barmhartigheid van die verlossingswerk nooit opdring nie. Maar hulle raak die barmhartigheid kwyt as hulle geen verlange daarna het om verlos te word nie. Dan druk die sonde nog met sy hele gewig op hierdie mense en dan word hulle onherroeplik na die afgrond omlaag getrek, want dan stoot hulle die Liefde van God af en moet hulle nog ewighede smag in hul onwetendheid; hulle sondeskuld kan nie verminder word nie, ja hulle sal by hierdie sondeskuld nog veel aardse sondes opstapel, wat God hulle eers dan kan vergewe, wanneer hulle Sy barmhartigheidsgeskenk aanneem, wanneer hulle dus met oortuiging kan glo, dat die oneindige Liefde van God Hom oor hul sondes ontferm het en vir hulle `n Verlosser gestuur het.

Die geloof daarin sal bewerkstellig dat die mens berou sal hê oor hul sondeskuld, dat hulle Hom om vergewing sal vra en hulle aan Sy medelye en barmhartigheid oorgee en dat die barmhartigheid van die verlossingswerk dan dus by hulle werksaam word. Die mens sal toeneem in sterkte van wil en krag en kan hulle nou bevry word uit die mag van die teenstander van God. En alleen die mens kan van vergewing van sonde spreek wie bewustelik onder die kruis van die Christus (Christus) sy toevlug soek, aan Hom sy skuld beken en Hom om erbarming vra. Sy gebed sal verhoor word, sy skuld sal hom vergewe wees. 

Amen

Die kwytskelding of behoudenis van sondes. Volgelinge van Jesus 

B.D. 3297 - 17 Oktober 1944

Vir wie u die sondes sal vergewe, dit is hulle vergewe, en vir wie u die sondes sal laat behou, dit bly hul behou. Dit is ook My Woorde, wat dikwels `n ander uitleg gekry het as wat daar deur My ingestel is. En om dit reg te stel is `n mens met `n gewekte gees nodig, hy wat My stem verneem en aan u mense My opheldering kan oorbring, sodat u vry sal word van dwaling en wandel in die waarheid. 

My dissipels was bemagtig met die krag om in My Naam wonders te verrig, te genees, dooies tot lewe te wek en daardeur die mense die krag van hul totale geloof in My te bewys. Hulle was in `n geestestoestand wat al die bonatuurlike werksaamheid toegelaat het; want toe My Gees oor hulle kom, was hulle vervul met krag en lig, met mag en wysheid. Dus kon hulle die waarheid verbrei, omdat hulle hulleself daarin bevind het en hulle kon alleen al deur hul woord dinge volbring wat buite alle menslike vermoë gelê het. Want hulle was waarlik My leerlinge, deur My onderrig gedurende die tyd van My lewe op aarde deur die innerlike woord, hulle het vasgestaan in die liefde en in My geglo, daardeur kon hulle ook My Gees in hulle opneem en deur Hom werk.

Die buitengewone dade was tekens van die rypheid van hul siel, wat vir die mens weer bewys moes wees, welke buitengewone gawes die mens kan bereik as hy volgens My Wil leef, dit wil sê, hulle vorm volgens My ewebeeld – tot liefde. Want liefde is krag en as die mens leef in die liefde, is hy ook deurstraal van krag en lig, want die Gees van God, die uitstraling van Sy Krag, kan hom vervul.

En Ek het aan die mense `n lewe in liefde voorgestel. Ek het hulle getoon tot watter krag die mens kan kom en het na My dood lewende voorbeelde nagelaat, wat opnuut My liefdesleer verkondig het en ook `n voorbeeld van die krag daarvan as bewys gegee het, sodat dit die mens maklik kon geval om in My te glo. Maar Ek Self was te midde van My leerlinge, hoewel nie meer sigbaar nie, maar wel in die Gees. Ek het hulle gelei, omdat alles wat deur My Gees deurstraal is, onderwerp is aan My goddelike leiding, omdat Ek nou Self deur diegene kon werk wat in My Naam werksaam was.

Dus het die leerlinge nou dieselfde mag en dieselfde reg gehad, omdat alles wat hulle nou gedoen het, My Wil was, hulle was verlig deur My Gees, Wie die uitstraling is van My Self. Gevolglik het hulle ook die mag gehad om in My Naam die mense se sondes te vergewe, in die besonder dan, wanneer `n siekte die gevolg van hul sondes was en hulle, om hierdie siekte te genees, ook die sonde self van die mense moes kwytskeld. Sien hulle egter die onwaardigheid van `n mens in, hul ongeloof en hul van God afgewende wil, dan was hulle eweso bevoeg, om hulle in hul sondige toestand te laat; want hul menslike insig bepaal dit nie, maar die goddelike Gees in hulle, My Gees, Wat alles weet en dus ook op hoogte is van die onwaardigheid van `n mens en daarom ook van die nutteloosheid van `n barmhartigheidsvolle werksaam wees by hulle. Ek gee dus My leerlinge die reg om die mense te bedeel volgens hul insig, omdat My Gees in hulle werksaam was en Die vir die korrekte denke van My leerlinge ingestaan het. 

Nou egter het die mense in wie My Gees nog nie werksaam is nie, hulle dieselfde reg aangematig. Hulle het die bevoegdheid om sondes te vergewe of te laat behou op die persoon self betrek, maar nie op die goddelike Gees in hierdie persoon nie, en dus alle "opvolgers" van die leerlinge volgens hierdie woord, en nie volgens hul gees nie, hierdie bevoegdheid toegeken en gevolglik die sin van My Woord verkeerd begryp, ofskoon hulle nou ook juis sou dink, wanneer hulle duidelik insien, wie in der waarheid My volgelinge is.

Hulle wat hulleself aangestel het, was dit nie, in teenstelling met hulle wat Ek aangestel het vir hul taak om op aarde te onderrig. Want Ek het My leerlinge die opdrag gegee: "Gaan heen en onderrig alle volkere". Maar om te kan onderrig, moet My Gees in hulle werksaam wees, sodat hulle die suiwer waarheid aan die mense uitdeel en hulle My liefdesleer in die wêreld kan verbreed. Maar die waarheid kan nie anders as deur die werksaamheid van die Gees in besit geneem word nie. En dus moet My dissipels beslis deur God se Gees verlig wees voordat hulle hulself tot My dissipels kan reken. Maar dan word ook hulle deurstraal met lig en krag en sal buitengewone dade kan volbring, die Krag van die Gees sal hulle in staat stel om siekes te genees, dus die mense te bevry van die sondes en die gevolge daarvan, sodat hulle in My en My Naam sal glo. Diegene wat deur My Gees verlig is, het Ek die mag gegee om sondes te vergewe, omdat hulle deur hul ryp geestestoestand ook insien, wanneer die mens waardig is dat sy sondes hom vergewe word, want hulle handel dan in My plek en Ek is Die Een wat in werklikheid hulle sondes vergewe.  

Wanneer mense hulle egter bevoeg voel om die daad van sondevergewing te verrig, wat op geen enkele aanstelling deur My Self kan wys nie, wat nóg deur My Gees verlig is, nóg My woord in hulle verneem; dan kan hul wel met reg die aanstelling ontsê word, wat al daaruit blyk, dat hulle nie in staat is om die medemens te deursien om nou te oordeel of sy sondes kwyt te skeld is of om hulle dit te laat behou nie. Die beoordeling daarvan vereis die werksaamheid van die Gees, wat egter by die meeste wat glo om as God se dienaar geroepe te wees, ontken moet word, solank hulle nie die innerlike woord het nie. Eers deur My woord is hulle bevoeg om vir My te werk, want alleen My Woord maak hulle wetend, dit wil sê dit bring hulle die suiwere waarheid oor en dit is absoluut noodsaaklik om as My volgelinge vir My werksaam te kan wees.  

Wie self die waarheid besit, kan dit ook deurgee en hy help daardeur die medemens om vry te word. Wie My Woord besit, sal ook die vermoë hê om te oordeel wanneer die mens `n wil het wat op God gerig is. Want die gesproke woord van die mens is bedrieglik, die hart hoef geen deel te hê aan dit wat die mond uitspreek nie. Die ware volgeling het egter ook die gawe van die deursien van die medemense, en dus weet hy ook watter mens die vergewing van sy sondes ernstig meen, en hy laat hom nie mislei deur vele woorde waaraan die innerlike oortuiging ontbreek nie. En daarom kan die vergewing van sondes ook geen algemene daad wees nie, omdat hulle alleen daar plek kan hê, waar die diepste berou dit voorafgegaan het en waar so-iets deur My volgelinge herken word. Maar dan sal sy oordeel geldig wees vir My, want hy handel alleen volgens My opdrag en sy werksaamheid staan onder My wil.

En dit het Ek My leerlinge met die woorde te verstane gegee, dat hulle volledig in hul handeling en denke met My ooreenstem, as hulle in My Naam werksaam is vir My, dat hulle nie anders kan dink en wil as wat My Wil is, as die goddelike Gees in hulle werksaam is, Wie hulle egter eers tot My dissipels bestempel. Want Ek Self stel vir My My dienare op aarde aan, omdat Ek waarlik weet wie tot die amp in staat is en wie Ek met die gawes kan voorsien wat vereis is vir hul taak op aarde om te onderrig. En Ek gee hul dan ook die mag, want hulle voer dan alleen maar uit wat in My Wil lê.

Amen

God is `n saghartige, maar regverdige Regter. Boetedoening op aarde.

B.D. 4009 - 27 Maart 1947

Dit is die ewewigtig bringende regverdigheid van God; dat die mense wat ander kwaadgesind is, dikwels deur dieselfde kwaad getref word en dit nog op aarde moet uitboet, wat hulle aan sondeskuld op hulle gelaai het. Tog is dit weer `n barmhartigheid wanneer hulle op aarde die moontlikheid gebied word om boete te doen en hulle hul skuld nie in sy hele gewigtigheid hoef oor te neem in die ryk hierna nie, waar dit heelwat moeiliker is om vry van skuld te kom. Op aarde kan die straf hulle die onreg laat sien, hulle kan berou hê en daardeur makliker boete doen, terwyl in die hiernamaals die herkenning daarvan heelwat moeiliker is en hulle deur kwellinge alleen maar steeds koppiger kan word.  

Maar die mens sien nie altyd sy onreg in nie en het daaroor geen spyt nie; inteendeel is hy soms nog meer daarop bedag om die medemens skade te berokken, ofskoon hy self die uitwerking van die kwade wil moet ondergaan. Maar dan is hy verhard en neem hy sy skuld saam na die ryk hierna. Met die voorafgaande moes begin word om nou te kan begryp, waarom oneindig veel mense groot lyding te dra het gedurende die eindtyd, waarom hulle dikwels in die bitterste nood geen hulp kry van die kant van die medemens nie, want ook hulle staan gevoelloos teenoor die nood van die medemens in tye waarin hulle kon gehelp het as die wil nie by hulle ontbreek het nie. 

En as hulle aan hul sondes en nalatighede dink en op hulself kritiek uitoefen, as hulle hul nou self deursien en berou het oor hul onreg, sal ook die straf vir hulle draaglik wees en hulle skuld kan op aarde al minder word en dan is die tyd van nood vir hulle tot seën, want dit bring vir hulle barmhartigheid, hulle kan ernstig by hulself nadink, teenoor God hul onreg beken en Hom om vergewing vra. En dan sal die grootte van die skuld waarlik verklein word, want God is `n milde Regter, en waar Hy sien dat die mens berou het oor sy gedane onreg, verminder Hy sy straf en vergewe hom. Maar sonder om sy skuld te erken, kan hy geen vergewing vind nie, omdat God wel `n milde, maar regverdige Regter is. 

Amen

Sonde teen die Gees 

B.D. 4053 - 31 Mei 1947

Dit moet as `n sonde teen die Gees beskou word as die mense die woord wat deur My aan hulle aangebied word as waarheid insien en dit tog nie wil aanneem nie, dit wil sê My dienare op aarde afwys of geen waarde daaraan heg om My Woord in ontvangs te neem nie. Dit is `n besondere barmhartigheid as My Woord aan die mens oorgebring word, want dit is die brood wat uit die hemele kom en het daarom ook `n besondere uitwerking op die menslike siel. Dit is gegee deur die stem van die Gees, dit is My Gees, Wie Hom met die geestesvonk in die mens verbind, dit is die hoogste geestelike goed, `n barmhartigheidsgawe van `n heel onvoorstelbare waarde en dit moet met dank ontvang word en ook as kosbare barmhartigheidsgawe gewaardeer word, deur hom wat dit as My geskenk insien, wie hulle deur die waarheid aangeraak voel, moet erken dat dit volgens sy inhoud waardevol en van goddelike oorsprong is.

En begryplikerwys sondig so `n mens teen die Gees, as hy My Woord onverskillig aanneem, as hy hom verset om hom die inhoud tot geestelike eiendom te maak, deurdat hy daaroor nadink en sy standpunt teenoor sy inhoud bepaal. Want Ek Self het hom genader en hy skenk geen aandag aan My nie; Ek het aan sy deur geklop en verlang om binne gelaat te word en hy neem My nie aan nie; Ek spreek tot hom en hy luister nie na My nie, Ek bied hom brood en wyn aan, My vlees en My bloed en hy wys dit af, wat vir hom verkwikking en versterking moet wees vir sy lewensweg op aarde.

En by wie Ek eenmaal naby gekom het, sonder om aangeneem te word, sal baie lank moet worstel voordat hy weer hierdie barmhartigheid ten deel sal val, hy sal nie maklik weer deur My uitgenooi word vir die Avondmaal nie, want hy het My eerste uitnodiging nie aangeneem nie. En die sonde teen die Gees weeg uitermate swaar, want dit kan `n totale gebrek aan insig tot gevolg hê; dit kan die mens volledig verblind in die gees, omdat Ek Self van hom dan die vermoë om in te sien, wegneem, wanneer hy eenmaal trag om die lig uit te doof deur sy weiering, omdat hy wel die skyning van die lig waargeneem het en tog nie die weg begaan het wat vir hom helder verlig was nie, omdat hy liewer op die ou weg wou verder gaan, waarvan Ek hom wou afgehaal het en op die regte weg lei. 

Wie die werksaamheid van die Gees kan insien, het ook die verpligting om kennis te neem van die inhoud van die kennisgewing, wat afkomstig is uit My ryk, want Ek laat die mense op aarde waarlik kosbare kennis toekom en as die geloof aanwesig is dat die geestelike goed afkomstig is van My, moet dit ook gewaardeer word as `n goddelike geskenk, dit moet vol vreugde ontvang word en oral heen verbrei word, sodat ook die medemens, wat nie in staat is om self die stem van die Gees in hulle te verneem nie, in die seën van My openbarings kan beland. 

En wie dit as My geskenk in ontvangs neem, sal geseënd wees, want hulle ontvang My Self en sal voortaan in My barmhartigheid bly. Ek Self is nou by hulle en My teenwoordigheid verseker hul voortdurende leiding, voortdurende hulp in elke nood en `n mate van barmhartigheid, wat hulle self deur hul liefde tot My kan vergroot en op aarde sekerlik hulle doel sal bereik - dat hulle hul kan vorm tot ligwesens, omdat My Woord hul tegelykertyd krag verskaf, om welke rede elke mens begryplikerwys leeg heengaan wat sondig teen die Gees.

Amen

Die berou van die Siel in die Hiernamaals

B.D. 408110 Julie 1947

Vir die siel in die hiernamaals is die bewus wees van eie skuld aan haar situasie en om van elke moontlikheid beroof te wees om uit eie krag haar toestand te verander, `n vreeslike las. Maar die bewus wees bekom sy eers wanneer daar die verlange in haar kom om vir verbetering te sorg. Tevore was sy apaties, het geen moeite gedoen om opwaarts of na benede te gaan nie, voel alleen maar `n kwelling sonder weerga en was volledig willoos, tot daar vir haar, deur die hulp van ligwesens wat haar in vermomming nader, weer `n moontlikheid voordoen om met ander siele saam te kom, en nou in haar die drang ontwaak, om in `n ander omgewing te kom in die geloof om dan ook aan die toestand vol van kwelling te kan ontsnap. Nou word dit vir haar eers duidelik, dat sy dit moet inhaal, wat sy op aarde versuim het, dat sy werksaam moet wees in liefde.  

En nou sien sy ook haar nuttelose lewe op aarde in en die spyt oor die vele onbenutte geleenthede is buitengewoon groot. Met goeie wil sal sy spoedig `n verbetering bemerk, want sodra sy berou voel, benut sy ook elke geleentheid om in liefde besig te wees teenoor die noodlydende siele, want `n siel wat verhard is, keer haar meer na benede en voel ook nooit berou oor haar eie skuld nie, omdat so `n siel deur beïnvloeding van bose kragte nooit haar onreg kan insien nie en gevolglik ook geen spyt voel nie. Die siel is eers by die besef van haar skuld in staat om in die strewe opwaarts te gaan. En dan begin ook die werksaam wees in liefde, wat haar krag voer om op te klim na bowe.

Die bewussyn van haar skuld is steeds die gevolg van medelye met die siele wat net soos sy, wat `n toestand vol kwelling te verdra het, en hierdie opwelling lewer die siel al die hulp van die ligwesens op, wat haar nou nie meer laat los, tot sy die weg omhoog gevind en opgegaan het nie. En hoe verder die siel in insig vorder, des te vlytiger kom hulle, wat in liefde werksaam is in die hiernamaals en bied almal, wat nog laer staan as hulle, hulp aan, omdat hulle hul kwellinge ken en hulle graag sou wil help om dit vir hulle te verminder.

En die besigwees in liefde laat nou die eie wroeging swakker word, en hulle het nou tog die moontlikheid om ryper te word, en ofskoon hulle ook nooit die hoogste graad kan bereik nie, die kindskap van God, wat alleen deur `n lewe in liefde op aarde verwerf kan word, is hulle tog geluksalig in die bewus wees om God, Wie hulle nou bo alles liefhet, te kan dien tot in alle Ewigheid.

Amen
Die Daad van Sondevergewing. Jesus Christus as Verlosser

B.D. 4166 - 13/14 November 1947

Die handeling van sondevergewing kan ook net as `n seremonie beskou word, wanneer die geestelike voorwaarde om die sondeskuld te vergewe, ontbreek. Sodra die mens hom sondig voel en sy sondeskuld na God dra, sodra hy opreg berou het oor sy sondeskuld en God om vergewing vra; word sy sonde hom ook deur God vergewe en terwille van Jesus Christus die skuld kwytgeskeld, want daarvoor het Jesus gesterf aan die kruis, sodat die sondeskuld van die hele mensdom uit die verlede, die hede en die toekoms gedelg kan word. En so is dus die eerste vereiste om vergewing van die sonde te verkry, die geloof aan die verlossingswerk van die Christus (Christus) en die wil om tot diegene te behoort wat deur die bloed van die Christus verlos is van hul sondeskuld.

Opregte berou teenoor God en dus die insig van die sonde om teen God te gesondig het, Sy gebod van die liefde te geskend het, is `n verdere vereiste, wat die daad van die sondevergewing regverdig. Die mens kan weliswaar met woorde blyke gee van berou, terwyl sy hart nie geraak is nie, en hy dus nie onder die druk van sy sondes ly nie en gevolglik ook nie insien hoe swaar hy gesondig het teenoor God en Sy gebooie nie. Dan kan die sondeskuld ook nie van hom weggeneem word nie, dan bly hy belas met sy sonde, totdat hy bewus is van sy skuld en dit op hom druk, sodat hy God om vergewing vra. Ewenwel bestaan daar vir die mens geen rede om teenoor sy medemense gewag te maak van sy sondes nie.

Dit is wel voordelig, dat hy hom oefen in deemoed, as hy openlik sy swakhede en foute beken, maar met die vergewing van sy sondes het hierdie openlike bekentenis teenoor `n mens niks te doen nie. Aan wie u die sondes sal vergewe, dit is hulle vergewe, en aan wie u dit sal laat behou, aan hul is dit behou." Hierdie uitspraak van Jesus voer u as rede aan, maar u bedink nie daarby, dat Jesus tot Sy dissipels gespreek het, tot hulle wat deur hul lewenswandel `n rypheid van siel bereik het, wat hulle heldersiende en helderhorend gemaak het. Verder spreek Jesus oor die sondes waarvan die gevolge liggaamlik sigbaar was en oor die beweegrede, dat die sondaars by die dissipels, van wie hulle ingesien het dat hulle groot manne van God was, hulp soek, dit wil sê afwenteling van hul lyding.

Daaruit het die handeling van `n algemene sondevergewing, na die bekentenis teenoor `n mens van die sondes, ontstaan, maar dit kan weer alleen maar as `n omvorming van die leer van die Christus (Christus) beskou word, as `n misleiding in soverre, dat die mense meestal die vergewing van hul sondes afhanklik maak van hul bekentenis daarvan, maar hierdie bekentenis word `n formele aangeleentheid, terwyl die diepe innerlike berou, die bekentenis van die skuld teenoor God en die verafskuwing van die sonde met die ernstige wens om hulle te verbeter, slegs in `n swak opwelling, die hart van die mens beroer, maar die vergewing van die sondes alleen afhanklik daarvan is.

Hierdie innerlike skuldbekentenis moet teenoor God plaasvind. Daarvoor is geen bemiddelaar nodig nie en gevolglik is die bieg weer daarvan slegs `n gebod wat deur die mense by die leer van die Christus toegevoeg is, wat egter uitermate sterk aandag kry, maar in teenspraak is met die Wil van God, Wie elke uiterlikheid deur ware innerlike oorgawe aan God, deur `n volledig geestelike belewing en ontplooiing van Sy aangebode wil vervang het. Want elke uiterlikheid is `n groot gevaar vir die mens, dat hulle hulself te min ondersoek, hulle alleen maar die menslike toegevoegde eis geleë laat lê en daardeur vervlak en lui word by die arbeid aan hul siel.

Want die geestelike agteruitgang van die mense bewys dat die wil om die sonde te verafsku, wat die gevolg is van diepe berou, nie aanwesig is nie, of tot `n daad geword het nie, wat wel beslis die geval sou wees, wanneer die handeling van die sondevergewing nie in so `n vorm gegiet sou wees nie, maar steeds alleen `n innerlike aangeleentheid van elkeen afsonderlik sou wees. Dan sou die mens homself tot `n verbeterde lewenswandel kon opvoed, as hy maar van goeie wil was.

Maar so word ook die gewilliges lui en onverskillig deur die verkeerde onderrigting en voorstellings van die sondevergewing, die wat van uit God uit nie so gewild nie, soos wat dit deur die mense voorgestel word nie. Vir God het alleen die ware innerlike waarde en elke uiterlike vorm het nie Sy welgevalle nie, en vervolgens nie Sy toestemming nie.

Amen
Geregtigheid - Boetedoening vir Sondes - Oordeel

B.D. 4510 - 13 Desember 1948 

Die mense daag My Geregtigheid uit, want hulle sondig een stryk deur. Hulle is buitengewoon onverdraagsaam; hulle het geen liefde in hul hart nie; hulle is baie hoogmoedig, vervul van sinnelike begeertes; hulle het geen meegevoel vir die naaste nie; is vol afguns en nyd en deur hul liefdeloosheid in staat tot die slegste handelinge. En dus sondig hulle teen My gebod van die naasteliefde en teen My Self, Wie vir hulle hierdie gebod gegee het.

Maar wie teen My gebod van die liefde sondig, verloor My Liefde, hy verwyder hom van My en word steeds harder en harder, totdat Ek hom weer onderwerp aan die oordeel, dit wil sê wanneer sy hernieude kluistering in die materie plaasvind. Dan word My Geregtigheid genoegdoening gegee, maar die mens het oor homself reg gespreek, My wet lê alleen aan hierdie ontwikkelingsgang van die Ewigheid ten grondslag, wat met reg `n straf genoem sou kan word, wanneer dit tegelykertyd, nie `n middel om op te voed, beteken nie, dus steeds weer My Liefde vir die geskape wese laat deurstraal, en dit dus nooit as toorn te beskou is nie.

Geregtigheid skakel nooit die Liefde uit nie, maar Geregtigheid eis ook genoegdoening, sodat die sonde self kragteloos gemaak word. Want My skepsele ly onder die sonde en kan alleen deur `n passende boete die lyding verminder of ophef. `n Sondige mens bevind hom dus in die oordeel, dit wil sê in `n gekluisterde toestand wat vol is van lyding.

Hy moet genoegdoening verskaf, hy word gedwing om dit te doen wat hy as mens nie vrywillig hoef te gedoen het nie, - hy moet dien. Die mens is vrywillig diensbaar as hy die liefde in homself opwek. Maar sondes en slegte eienskappe verdring die liefde en hy trag om te heers, terwyl hy sou moet dien, en sy denke en handeling is sondig.

En as daar nou in dié stadium as mens geen verandering meer te verwag is nie, word hy in `n toestand oorgeplaas waarin die geestelike gedwonge is om dienend aktief te wees om weer die vrye toestand te bereik en hy die wilsproef van die diensbaar wees in vryheid nog eens kan aflê. Hierdie ontwikkelingsgang is van My uit alleen maar geregtigheid, ewenwel nie op toorn nie, veeleer op die Liefde gebaseer, en steeds deur die mens self in vrye wil bepaal, sodat hy homself in die oordeel stort, sodra hy sondig teen die gebod van die liefde vir God en die naaste.

Amen

Oortreding teen die goddelike ordening. Sonde - Bekentenis - Vergewing

B.D. 5181 - 31 Julie 1951

Die kleinste oortreding teen die goddelike ordening laat hom voel as verlies van krag volgens die goddelike wet dat, wie hom geheel bevind in die ordening van God, vervul is met krag en wie dit kwytraak, is die wat Sy wet van die ordening nie in ag neem nie. Want die laaste is `n negatiewe strewe, wat ook sy gevolge moet hê wat daaraan beantwoord. `n Oortreding teen die goddelike ordening kan egter alleen dit genoem word, wat heeltemal bewustelik uitgevoer word, deur middel van gedagtes of handelinge, wat dus ingesien word as synde teen God. Dus kan "sonde" ook alleen dit genoem word wat gedoen word wanneer in die volle bewussyn `n onreg begaan word, dus moet die mens op die hoogte wees van reg en onreg en dit vry doen wat hy insien wat onreg is, om `n sonde te begaan het.

Hierdie definisie is belangrik, omdat by sondevergewing `n diep berou hoort, wat alleen maar gevoel kan word, wanneer die mens sy sonde insien en `n onbekendheid met die skuld van `n begane oortreding teen die goddelike ordening, hom nie as sonde aangereken word nie. Daarom is die skuldbekentenis absoluut noodsaaklik as die mens vergifnis wil kry, en hierdie skuldbekentenis moet verbind wees met die diepste berou, dit moet dus uit die hart kom, nie slegs met die mond uitgespreek word nie, omdat daar anders geen vergewing verkry kan word nie.

Dus aan vergrype wat nie strydig is met die goddelike ordening nie, maar wat deur mense tot sonde bestempel word op grond van mens uitgevaardigde wette, kan wel van die kant van die mense straf opgelê word, maar hulle behoort nie tot die sondes waarvoor vergifnis deur God afgebid moet word nie, omdat God Self dit nie as sonde beskou nie en ook nooit `n mens as sonde sal toereken nie. Want `n oortreding teen die goddelike ordening bestaan altyd slegs daarin, dat die mens sondig teen die liefde tot God en die naaste.

Alles wat uit liefde vir God en die naaste gedoen word, kan nooit in stryd wees met die goddelike ordening nie, soos omgekeerd alles wat teen die gebod van die liefde in gedoen word, nie in goddelike ordening kan verkeer nie, omdat die liefde die grondwet is en die goddelike ordening daarop gebaseer is. Lê dus steeds die maatstaf daaraan, as die begrip "sonde" vir u onduidelik is.

`n Sonde moet goedgemaak word, wanneer die mens geen vergewing ten deel val nie, maar daarom moet dit as sonde ingesien en verafsku word, om die vergewing daarvan te verkry, en daarom moet die mens ook weet wat onder sonde te verstaan is, hy moet weet, of en wanneer hy die liefde tot God oortree het, of en wanneer hy teen die naaste gesondig het. En hierdie sondes moet hy na Jesus Christus dra en Hom innig vra dat dit hom vergewe word, terwille van Sy bloed. Dan sal hy vergewe word, dan sal hy vry word van sy skuld.

Amen  

Die vergewing van Sondes

B.D. 5261 - 27 November 1951

Die duidelike rigting van die wil na My toe, laat My ook die verandering in die hart van `n mens sien, dit toon aan My dat die mens na My verlang; dat hy die weg wat hy tot nou toe gegaan het, verlaat het; dat hy sy weerstand heeltemal opgegee het en My as Heer en Vader erken. Dienooreenkomstig is die doel nou werklik bereik, die mens het hom geskei van My teenstander, wat hy sedert ewigheid gevolg het en hy het na My kamp oorgekom, hy het die een sfeer verwissel met die ander, hy het die lig gesoek en die duisternis ontvlug. 

`n Verandering van wil in die hart van `n mens herken Ek egter steeds, en nou begin ook die proses van krag oordraging, sodat die wil, wat na My gewend is, versterking ondervind en die mens nou sonder ophou sy doel nastreef om met My verenig te wees. `n Verandering van wil het onvermydelik ook `n wesensverandering tot gevolg, die mens pas hom in sy wese by My Oerwese aan, op Wie hy afstuur.

En so is die wil wat op My gerig is onvermydelik verbind met diegene wat hulle afwend van die sonde en die afsku daarvan; van onreg, van liefdeloosheid, omdat die wil andersins nog nie op My gerig is nie. Die mens wat vanuit sy hele hart op My gerig is; kan nie sondig nie, soos omgekeerd `n sondaar nog geen verlange daarna het, om hom met My te verenig nie. Maar `n sondige mens kan deur vermaning en aanwysing op sy slegte toestand opmerksaam gemaak word, en tot nadenke gebring word, hy kan dan sy toestand as sondig insien en daarvan afsien. Die sondelas as sodanig druk dan op hom en van hierdie las trag hy om vry te word.

Word hy nou op die Verlosser Jesus Christus as Delger van sy skuld gewys, dan lê hy Hom wel die skuld voor en vra Hom terwille van Sy bloed om vergewing. Dan het die skuld hom na Jesus Christus gedryf, nie die liefde vir My nie. Iedere sondaar vind vergewing deur Jesus Christus, deur sy geloof aan die verlossingswerk en die hulp van die deur Hom aan die kruis verworwe barmhartigheidskat. Maar nie net die sonde moet Hom dryf nie, maar ook die liefde. 

Die mens moet eers aan My en dan aan homself dink, dan vind hy by My die hoogste Wederliefde, dan sal hy nie vanweë die las vry wil word van sy sondes nie, veeleer omdat dit `n hindernis is by die vereniging met My en omdat hy My Liefde vir hom hoër aanslaan as die delging van sy skuld.

U almal is met skuld belaai, omdat u andersins nie op aarde sal leef nie, want u menslike omhulsel alleen al bestaan uit iets geestelik wat skuldig geword het; die siel kan al wel meer voleindig wees, sy is egter tog van benede afkomstig, dit wil sê saamgestel uit iets geestelik wat deur alle aardse skeppings heengegaan het, wat sy laaste wilsproef moet aflê op aarde. Gevolglik moet sy haar in die aardse lewe bevry van haar skuld van weleer, juis deur die verandering van haar wese, deur die bewustelike strewe om by My te kom. En omdat alleen dit beoordeel word, wat hulle in vrye wil doen, is die tot My toegekeerde wil ook die bekentenis van die vroeëre skuld. Want die siel gee haar weerstand teen My op, dus erken sy My as Skepper en Vader van ewigheid.

Niemand kan haar tot hierdie wilsbeslissing dwing nie, omdat alleen dit beoordeel word wat uit die innerlikste van die hart opstyg. Buig die siel haar in diepste deemoed voor My, dan het ook al die liefde in die hart ontvlam, dan sien sy haar weerstand van weleer as sonde in. Sy gee haar in deemoed aan My oor en het dus ook in die hart haar sonde beken voor haar Vader, Wie die siel liefhet. Daarom verlang sy na Hom en doen alles in gehoorsaamheid en in liefde tot My wat Ek verlang. 

Ek, Wie in die hart sien, is presies op hoogte van die graad van liefde en van die rigting van die wil van `n mens en daaraan beantwoordend gaan My Liefde en My barmhartigheid na hom, want Ek gee nie meer op wat eens deur middel van sy wil die weg na My gevind en hom vir My uitgespreek het nie.

Die gevalle wese het die hoogte beklim, hy wil nie meer in die sonde bly nie, in verset teen My nie, wat die gevolg was van liefdeloosheid. Hy sal ook alles verafsku wat maar na `n kleinste weerstand teen My sou kan lyk. Hy kan nog wel val, maar dan alleen uit swakheid en op so `n val sal ook die berou dadelik volg, wat smartlik is en pyn veroorsaak by die mens wat al aan My behoort, en My Liefde is steeds bereid om te vergewe waar Ek die liefde tot My sien. Want die siel spreek die oordeel teen haarself hard en regverdig uit en haar bede om vergewing is `n smartlike roep na omhoog, wat Ek waarlik nie onaangehoor sal laat klink nie.

Amen  

Die vergewing van sondes 

B.D. 5262 - 29 November 1951

Verneem die stem van die Gees, Wat so tot u spreek: Geen skuld is so groot dat dit nie gedelg sou kan word deur My Liefde nie. As u gefaal het, trek Ek nooit My Liefde van u af terug nie, maar die vergewing van die sonde hang van uself af. U sal dit as sodanig kan insien en opreg bedroef daaroor wees dat u teen My gesondig het. U sal die sonde as sonde moes ingesien het en dan bewustelik My vergewing afsmeek. Maar u sal u skuld alleen insien, wanneer u My as die ewige Liefde erken, Wie bomatig goed is vir u en Wie u dus deur die onreg beledig het. Want die sonde is `n vergryping teen die liefde, die sonde is `n oortreding teen die ewige ordening, wat altyd My Liefde as grondslag het.

U sal dus liefdeloos moes gehandel het, u sal teenoor die goeie iets boos moes gestel het, u sal dus die gebod van die liefde teen My en die naaste moes oortree het, en dit in die volle besef dat dit `n onreg is. Dan eers kan daar in u `n ware opregte berou ontwaak, dan eers sal die skuld op u druk, en dan eers sal u die sonde verafsku en die vaste voorneme opneem om dit nie meer te doen nie.

En gaan u nou met hierdie sondeskuld in deemoed en met berou voor My staan en vra u My om vergewing, dan is ook u sondes u vergewe, want u kom dan tot Jesus Christus, die Verlosser van die wêreld, u kom na Hom toe aan Wie u uself kan voorstel, Wie vir u mense `n gestalte aangeneem het, sodat u self tot Hom kan kom, Hy wat al u sondes gedra het, Wie vir u gesterf het. Hy is die Een, aan wie u u sondes moet toevertrou. Hy is die Een wat u op menslike vlak benader het, Wie Hom op aarde met My verenig het en dus My in alle volheid in Hom dra, toe Hy nog op aarde gewandel het. Hy en Ek is Eén, slegs sodat Ek vir u voorgestel kan word deur Hom, terwyl u vir uself andersins geen voorstelling van My sou kon gemaak het nie. 

Die goddelike Verlosser Jesus Christus sal u alles kan vertel wat u bedruk, omdat Hy, net soos u, mens was op hierdie aarde en vir alle menslike foute en swakhede begrip het, maar ook omdat Hy die liefde in Hom tot die grootste en volle wasdom gebring het en kragtens hierdie Liefde ook elke sondeskuld tot niet gemaak het as dit na Hom toe gedra word, as die mens dit voor Hom beken en hy Sy vergewing afbid. Maar alleen die stem van die hart kan hierdie bede om vergewing uitspreek en alleen dit word deur My gehoor.

Soos die hart van die mens voel, so voel Ek haar ook en so word ook My Liefde werksaam, aan hom verlenend of ook aan hom verbergend, na gelang van die roep wat die hart na My omhoog stuur. As liefde tot die Liefde roep, sal dit vervul word, maar waar die hart swyg, daar help die mondelingse bekentenis niks, want slegs die liefde ontbind en verlos, slegs die liefde bevry van alle skuld.

Amen 

God verdoem nie, inteendeel, Hy wil verlos

B.D. 5593 - 2 Februarie 1953

Ek verdoem nie die mense en stoot die siele in die duisternis nie, veeleer stuur hulle self af op die diepte, hulle spreek self die oordeel oor hulle uit deur hul lewenswandel, wat so is, dat die vors van die duisternis besit van hulle kan neem en hulle na benede trek na sy gebied. Ek is `n God van Liefde en met al hierdie siele het Ek medelye, omdat My grondbeginsel is: Om alles wat eens uit My voortgekom het, gelukkig te maak. Ek sien hul nood, Ek sien hul deerniswekkende toestand en sou hulle graag wil help; dog solank hulle hulleself van My afwend, solank hulle nie bereid is om hulle deur My te laat help nie, hou My teenstander hulle vas in sy mag, want hulle wil hom die reg daartoe gee, soos egter ook die daaraan teengestelde wil My die reg sou gee om hulle op te help na bo.  

Ek vergeef elke mens sy skuld, ofskoon Ek as `n God van Geregtigheid `n vereffening, `n genoegdoening moet verlang. Maar My Liefde vol erbarming het vir alle sondaars die moontlikheid geskep, om hul sondeskuld kwyt te raak, My Liefde vol erbarming neem die sondeskuld van almal op haar en betaal die boete deur die offerdood aan die kruis. En tog is daar vir elke siel die keuse gelaat om daarvan gebruik te maak, omdat Ek haar `n vrye wil gegee het, wat Ek nooit sal aantas nie. Maar dit is die vrye wil wat haar, as hy verkeerd gerig is, in die verdoemenis stort, in `n toestand wat so smartlik is, dat dit gelyk is aan die vreeslikste opsluiting in `n kerker en waarvan hulle meen dat dit haar deur My opgelê is en My daarom aansien as `n wrekende en bestraffende God, Wie haar van Hom afgestoot het in die duisternis. Die siel skep vir haarself `n lot, want wat sy is en waar sy is, is `n toestand wat in vrye wil nagestreef is, wat ook alleen maar verander kan word deur haar eie wil, maar wat ook onmiddellik verbeter word, wanneer die siel haar denke op My rig.

My Liefde gryp elke siel vas en help haar hoër op, wanneer sy die hoëre nastreef, dus haar op My sou wil rig. Ek is wel `n God van Geregtigheid, maar wat Ek vra as teenprestasie, as kompensasie vir die sondeskuld van die opstand van weleer teen My, slegs die erkenning van My verlossingswerk, dus die erkenning van Jesus Christus as God se Seun. Soos wat die geestelike hulle eens van My afgewend en geval het, so moet hulle hulleself weer na My wend in Jesus Christus om hoër te klim. Ek verlang alleen erkenning van Sy Goddelikheid, omdat Ek dan Self erken word, Hy wat My in die mens Jesus beliggaam het op aarde, om dit aan die mense, wie eens geestelik afvallig van My geraak het, te vergemaklik om die vroeëre sonde weer goed te maak.

Die mense is ver van My af, die mense is dus die geestelike wat eiewillig van My weggegaan het; nie Ek het die geestelike verdoem nie, maar hulle het in vrye wil op die diepte afgestuur, waaruit Ek hulle weer omhoog sou wil bring, maar hulle nie, teen hul vrye wil, in `n ander sfeer kan verplaas nie: Ek was en is en bly ewig die God van Liefde en selfs My Geregtigheid word deur My Liefde vol erbarming oortref, Hy wat `n weg gesoek het om die Geregtigheid voldoening te verskaf en tog die skepsele tegemoet te kom, sodat hulle Hom weer kon nader, wanneer hulle die wil daartoe het. En My Liefde sal Haar ewig inspan om die siele uit die diepte te verlos wat self verdwaald is; My Liefde sal ewig Haar helpende Hand uitstrek, Wie alleen maar vasgegryp hoef te word om uit die diepte te kan ontvlug, want Ek is geen bestraffende, geen verdoemende God nie. Ek is `n God van Liefde en Barmhartigheid, Hy wat hom ewig alleen maar gelukkig wil maak wat eens uit Sy Liefde voortgekom het. 

Amen 

Sonde is `n vergryping teen die Liefde

B.D. 6071 - 6 Oktober 1954 

In `n wêreld van liefdeloosheid moet die sonde ook al meer toeneem, want sonde is alles wat in stryd handel met die liefde. Sonde is alles wat teen die goddelike ordening, wat gebaseer is op die liefde, ingaan. Hoe minder die mens nou in liefde lewe, des te duideliker tree hulle uit die goddelike ordening - hulle sondig en gee hulle in die hande oor van hom wat die sonde in die wêreld gebring het. Sonde is elke onreg wat sy oorsprong het in liefdeloosheid.

Elke sondaar staan op teen God, teen die ewige Liefde, want hy doen bewustelik iets waardeur hy hom verset teen God, en sy eieliefde (egoïsme) verlei hom daartoe. Hy hou meer van homself as van God - hy het ook wel `n liefde in hom, maar dit is verkeerd gerig, hy het dit van die teenstander van God oorgeneem, wat eweneens gesondig het teen God, omdat hy homself bo God wou stel en daarom geval het.

`n Mens wat in liefde leef, kan nie sondig nie. Hy kan wel val, dus in swakheid vir die versoekings van die teenstander swig; maar die liefde sal hom steeds weer laat opstaan, hy sal sy onreg wil goedmaak, hy sal sy misstap insien en daaroor berou hê, en hy sal vergifnis kry, omdat sy wese hom verset teen die sonde, teen `n bewustelike oortreding van die liefde. `n Sondaar is sonder liefde en hy sal eers dan sy sondes besef en daaroor berou hê, wanneer die liefde in hom ontsteek is. Dan eers wend hy hom af van die sonde, dan eers tree hy binne die wet van die ewige ordening. 

Solank die mense deur liefdeloosheid beheer word, sal die onreg homself uitbrei, die mens sal sy eie voordeel soek ten koste van die medemens, die sterkere sal die swakkere in die noute dryf en uitbuit, die eiendom sal nie eerbiedig word nie; daar sal geen broederlikheid meer onder die mense bestaan nie, veeleer sal die een die ander as vyand beskou en openlik of in die geheim teen hom optree.

Die mense is knegte van die Satan, maar geen kinders van God meer nie, wat hulle is en moet word. En daarom neem die sonde hand oor hand toe, hoe nader dit na die einde kom, omdat die liefde afneem onder die mense en daarom trek hulle die sonde self op die dag van die oordeel na hulle toe. Want as alles uit die ordening getree het, moet daar ook ooreenkomstig die wet `n einde kom, sodat die ordening weer herstel kan word volgens die goddelike plan, sodat die liefde en die regverdigheid weer sal heers op die aarde. 

Amen  

Daar bestaan geen ewige verdoemenis nie!

B.D. 6155 - 5 Januarie 1955

Daar bestaan geen ewige skeiding van God nie. Daar bestaan geen ewige verdoemenis, geen ewige dood nie. Want die oneindige Liefde van God skakel so-iets uit, Wie Homself bekommer oor elke wese, Wie Homself oor elke wese ontferm, al is hy nog hoe diep versonke en Wie ook nooit vir ewig, dit aan Sy teenstander sal afstaan, wat uit die ewige Liefde voortgekom het nie.

Dog daar bestaan `n skeiding van God gedurende oneindige lang periodes, wat egter nooit God se Wil is nie, inteendeel, dit is die wil van die wese self - dus kan daar ook nie van `n verdoemenis deur God gespreek word nie. Wanneer die wese so oneindig ver van God verwyder is, dan is dit sy eie skuld, sy eie wil en hy kan te alle tye hierdie skeiding verklein, hy kan te alle tye na God terugkeer, omdat God hom elke hulp ten deel laat val, sodra die wese maar self die wil het om na God terug te keer. Dus die wese skep die rampsalige toestand vir homself en die ongelukkige toestand bestaan daarin dat dit die wese aan lig en krag ontbreek, hoe verder hy hom van God verwyder, omdat hy die Liefde van God afwys, Hy wat lig en krag beteken vir die wese.

Maar die Liefde van God span Hom onophoudelik in om die wese, wat deur kragteloosheid dood is, weer terug te roep in die lewe, die Liefde van God is steeds bereid om krag en lig op die wese uit te straal, maar steeds met inagneming van Sy ewige ordening, van die wet wat op Sy Volmaaktheid gebaseer is. En daarom kan die tydsduur van die verwydering van God vir `n wese eindeloos lank wees. Die begrip "ewigheid" is dus nie heeltemal verkeerd nie, daar moet net geen toestand daaronder verstaan word wat nooit ophou nie. Maar vir die wese wat hom van God verwyder het, bestaan daar altyd die moontlikheid om `n einde te maak aan sy ongelukkige toestand, want hy bly nooit aan homself oorgelaat nie, maar word steeds deur God met Sy Liefde gevolg. 

Steeds word die moontlikhede gebied om hom te red en steeds is dit aan sy vrye wil oorgelaat om dit te benut. Want God se Liefde ken geen grense nie, Sy is nie haatdraend nie, Sy is steeds bereid om te help, te red, te verbly en gelukkig te maak, want dit is altyd Sy skepsele wat eens deur die krag van Sy Liefde in die lewe geroep is - en wat Hy nooit as te nimmer sal opgee nie, al is ewige tye daarmee gemoeid.

Maar dit is onmoontlik om vir `n wese `n lewe vol lig en krag terug te gee, wat homself afsluit vir die Oerbron van lig en krag. Die vrye wil is die kenmerk van al die goddelike en die uitskakeling van die vrye wil sou beteken dat die wese van sy goddelikheid ontdaan word, dit ewig onvolmaak te laat en daarom ook ewig ongelukkig - in `n rampsalige toestand wat God se Wil sou wees. Maar God wil Sy skepsele ewige geluksaligheid besorg en daarom laat Hy hul die vrye wil, dientengevolge kan die wese nou self bepaal, of en hoe lank hy hom van God verwyder hou of na God se Liefde en teenwoordigheid verlang. Maar vir ewig sal geen wese voor die Aangesig van God verstoot word nie, want Sy Liefde is so sterk, dat Hy weer alles na Hom sal terugvoer wat eens van Hom uitgegaan het.

Amen

Aflossing van die skuld tot op `n sent

B.D. 6220 - 26/27 Maart

My Geregtigheid eis aflossing van alle skuld; want dit is die wet van die goddelike ordening, dat elke oorsaak haar uitwerking tot gevolg het. Alle skuld is `n vergryping teen die ewige ordening, dit is `n daad wat op die een of ander manier hom moet laat voel en wat altyd maar net `n slegte uitwerking sal hê, omdat dit `n vergryping was teen My ordening van ewigheid. Die bose sal steeds kwaad voortbring en geen enkele slegte daad bly sonder uitwerking nie. 

U, mense sal dus, wanneer u met `n skuld belas is, nooit in vryheid en geluksaligheid in die geestelike ryk kan lewe nie, omdat hierdie skuld daarom `n belasting is vir die siel: Omdat die slegte uitwerking voortdurend die siel sou aanmaan tot `n regverdige vereffening, omdat skuld eenvoudig nie die bewussyn van `n "geluksalige vryheid" toelaat nie - want die siel het uit die goddelike ordening getree en moet onvoorwaardelik hierdie goddelike ordening weer herstel, voordat sy kan geniet van haar vryheid. Dit is geensins `n bestraffing van My kant nie, maar `n gewone wet, omdat daar in My ryk geregtigheid en liefde heers en omdat beide onvereffende skuld nie kan verdra nie. 

Alleen `n wese sonder skuld kan geluksalig wees, `n wese wat die kleinste liefdeloosheid weer met liefde goedgemaak het, `n wese wat nou heeltemal in die ewige ordening binnegegaan het - `n wese wat alle skuld betaal het, wat alle skuld met liefde goedgemaak het. En daartoe is nouliks `n wese in staat wat as mens op aarde leef en op veelvuldige maniere skuldig geword het, omdat hy die weg op aarde afgelê het in `n onvolmaakte toestand; omdat die wese deur hierdie onvolmaakte toestand nie in `n goddelike ordening verkeer nie, omdat hy nog nie die liefde in homself tot ontplooiing gebring het nie, dus het vir hom deur die liefdeloosheid `n mate van skuld opgehoop, waarvoor die lewe op aarde te kort is om dit te delg, selfs wanneer die wese hom hierin verander tot liefde, juis omdat My Geregtigheid `n vereffening moet eis wat ooreenstem met sy skuld. 

Ek kan nie geluksaligheid skenk in My ryk voordat die skuld tot op die sent betaal is nie. Maar Ek kan `n boetedoening aanneem wat vir die skuldig geworde siel  betaal  word,  maar  ook  slegs  dan,  wanneer  liefde  hierdie boetedoening verrig - omdat alleen dan aan My Geregtigheid voldoen word.

En nou sal u ook die werk van Liefde en Barmhartigheid van die mens Jesus begryp, Hy wat ingesien het in welke nood die mens verstrik geraak het en hulle gedurende die lewe op aarde nie daarvan kon vrymaak, en ook nie die geestelike ryk, belaai met sy skuld, kon betree nie. Hy het geweet dat My Geregtigheid nie `n skuld kon skrap wat nog nie vereffen was nie, en daarom het Hy Homself as soenoffer aan die kruis aangebied, om die mense in `n staat van vryheid oor te plaas, wat `n geluksalige toestand in die geestelike ryk eers toelaat. Hy het dus die skuld tot op `n sent betaal vir diegene wat Sy verlossingswerk aanneem, wat hulself skuldig voel en Jesus Christus vra om vir hulle die skuld af te los deur Sy vergote bloed aan die kruis. 

In My ryk sou daar geen geluksalige wese gewees het sonder die verlossingswerk van die mens Jesus nie. Maar die seën van die verlossingswerk kan alleen oor diegene kom wat sy skuld insien as skeiding tussen homself en God, wat die insig gekry het, as gevolg van sy wil wat op My gerig is, in wie die vonk van die liefde ontvlam is, omdat hy hom andersins nooit skuldig sou gevoel het nie; en die bewussyn van sy skuld dryf hom nou na My in Jesus Christus en hy vra My om vergewing terwille van Jesus Christus. En sy skuld word tot niet gemaak, dit word totaal gedelg en hy kan as vry wese die ryk van die lig binnegaan, waarin dit nou weer sy taak is om deel te hê aan die verlossingswerk.

As self verloste, kan die siel nou ten volle werksaam wees, sodat sy nou ook kan trag om, die siele in die goddelike ordening terug te lei, wat ongelukkig is omdat hulle nie verlos is nie. En hierdie werksaamheid is dikwels moeilik en vereis baie geduld en volharding, maar haar liefde gee haar krag en sy gebruik hierdie krag vir My diens en My Ryk. Sy dien My en betaal met haar dienste van liefde `n skuld wat Ek wel tot niet gemaak het, dus deurgeskrap het, maar so `n vereffening tog graag aanneem, omdat die liefde dit My aanbied. Die deur Jesus se bloed verloste siele in die geestelike ryk is onafgebroke besig om die nog ontroue siele na My terug te voer; maar hulle vervul hierdie werksaamheid nie meer vanuit `n bewussyn van skuld nie, maar in volledige vryheid en word daarom nie alleen as My knegte beskou nie, maar as My medewerkers, wat sonder die geringste eiebelang slegs bydra tot die geluksaligheid van die bewoners van die geestelike ryk - uit liefde vir My en vir al die geestelikes wat Ek skep.

Die siele wat nou nog onverlos in die diepte smag, is dus nog met hul skuld belaai en daarom boet hulle in hul smartlike toestand dit gedeeltelik uit - maar hulle sal hulle nooit alleen deur hierdie kwellinge kan vrykoop nie, hulle sal nooit met die aflossing van hul skuld gereed raak, sonder die verlossing deur Jesus Christus nie. Op aarde het hulle die geleentheid versuim om hulle skuld aan Hom oor te dra, Hy wat vir hulle boete gedoen het deur Sy dood aan die kruis. Maar eens moet hulle dit doen, omdat hulle andersins vir ewig nie hulle skuld sal kwytraak nie.

En Ek is tevrede wanneer hulle maar uit die diepte tot My roep om hulle skuld in die sand te skryf, om hulle op te hef na ligter sfere, waar hulle nou weliswaar erg moet worstel, maar hulle tog ook eens kan aanbied vir die verlossingswerk en wat nou van hul kant weer baie skuld afwentel; juis deur hul verlossingswerk, wat hulle egter steeds eers dan kan verwesenlik, wanneer hulle hulleself aan Jesus Christus oorgegee het, dat Hy hulle sal verlos uit die mag van hul gevangenskap bewaarder (Satan). Hulle los dus vrywillig en uit liefde hul skuld af, want dit is al voorheen tot niet gemaak deur die verlossingswerk van Jesus. Maar hul dankbaarheid en geluksaligheid oor hul bevryding kan hulle nie anders kenbaar maak as deur mee te doen aan die werk van verlossing nie, omdat hulle self op die hoogte is van die nood van die siele in die duisternis en in hul liefde nou almal wil help om in vryheid gelukkig te word. Maar sonder Jesus Christus sou geen wese in staat wees, nóg op aarde nóg in die hiernamaals, om die sondeskuld self af te los nie. Maar terwille van die Geregtigheid moet elke skuld goedgemaak word en die boetewerk volbring Jesus, en u mense sal kan vry word van elke skuld, op aarde of ook in die ryk hierna. 

Amen  

Versoening van die Skuld deur Jesus Christus 

B.D. 6513 - 30 Maart 1956

Om die kwaad van die mensdom op My te neem, was onbeskryflik swaar. Daar was geen enkele slegte daad wat nie sy uitwerking op die mense gehad het nie, en u sou onmeetlik moes ly, sou u alle sondes wat u belas, self sou wil goedgemaak het. Slegs die sonde van die allereerste opstand teen God was so groot dat u dit nooit sou kon betaal nie, nóg in u gekluisterde toestand, nóg in u toestand as mens. Daarom het Ek al u skuld op My geneem - die uitwerking van die kwade daad het Ek opgevang – alles het Ek op My menslike liggaam gelaai en dit het nou u skuld versoen deur `n bomatige smartlike lyding en sterwe aan die kruis.  

My Liefde het My beweeg om u te help en al die ligvolle geestelikes, alle geskape oergeeste wat My trou gebly het, was vervul met dieselfde liefde tot u. Die liefde laat egter niks verlore gaan nie, die liefde laat niks in duisternis, nood of kwelling nie. Die Liefde Self bied Haar aan tot redding, tot delging van die groot skuld. In `n Wese vol van lig en liefde daal die Liefde Self na die aarde, immers, wat daar op aarde sou moes geskied, moes in `n menslike vorm gebeur. Ek Self moes My in die vlees beliggaam en het My verblyf in die mens Jesus daartoe geneem, Hy wat ewenwel so rein en sonder sonde was, dat Ek My in Hom kon manifesteer.  

En hierdie mens Jesus het u van u skuld gereinig, hierdie mens Jesus het die ontsaglike sondelas van die mensdom op Sy skouers geneem en het daarmee na die kruis gegaan. En sou die onmenslike lyding steeds weer aan u geskilder word, sou u dit nooit in sy hele diepte kan begryp nie, want die gebrekkigheid van u wese verhinder dit. Sy pyne was onvergelyklik swaar en Hy het dit al lank vantevore geweet, want Hy was vervul van My Gees waardeur Ek Self My verblyf in Hom geneem het. En daarom was daar ook niks vir Hom verborge nie en het Hy alles oor Sy sending geweet en ook oor Sy kruisdood. 

Sy siel het gesidder en gebeef omdat Hy mens was. Sy deur die liefde bereikte goddelikheid het Hom wel krag gegee, maar dit het nie die maat van die lyding verklein nie. Dit was die kruisweg van `n mens wat vir Sy medemense wou ly om hulle te help, want hierdie Mens het die onmeetlike lyding geken van hulle wat in die diepte deur My teenstander vasgehou was. Jesus wis dat daar `n offer gebring moes word om die siele van hierdie teenstander vry te koop. Hy wis dat die groot sondeskuld gedelg moes word om aan die Geregtigheid van die Vader te voldoen, Wie geen, met skuld belaaide, kind in die Vaderhuis kon opneem nie. Hy wou aan My My kinders terugbring. Hy wou die prys betaal om die siele vry te koop. 

En omdat die skuld reusagtig groot was, moes die offer ook ongewoon groot wees. Deurdat die mens Jesus dit geweet het, neem Hy die oorgrote lyding op Hom, daarom verset Hy Hom nie teen dit wat geen mens buite Hom sou kon verdra het nie. Bewustelik gaan Hy die weg na die kruis en ly onnoembare pyn, wat ten slotte eindig met die smartlikste dood aan die kruis. 

Om aan u mense die grootte van die werk van barmhartigheid te laat besef, is nie moontlik nie, maar u moet u steeds weer voor oë hou dat Hy heeltemal sonder skuld was en vir u, wat sonder Sy werk van verlossing, nooit meer uit die diepte na die Vader sou kon terugkeer nie, gely het. Ek Self was in die mens Jesus; die liefde het Hom vervul waarsonder Hy nooit die werk kon volbring het nie. Maar in die swaarste ure van Sy lydingsweg moes Ek My stil in Hom skuilhou, omdat `n mens moes ly en sterwe, want die Godheid in Hom kon nie ly nie. Volgens goddelike Geregtigheid kon die Godheid egter die skuld ook nie sonder versoening tot niet maak nie. 

Die allergrootste werk van barmhartigheid wat vir u mense nog onbegryplik is, sal u eendag in sy hele diepte kan bevat. Die mens Jesus het Hom deur Sy menswees in u sfeer bevind en daarom het Sy siel gely, wat uit die Hoë, uit die ryk van die lig, neergedaal het, so verskriklik, want Sy het die diepste duisternis aanskou en was daardeur beklem deur die kragte van die hel.

Daarom het die mens Jesus nie alleen liggaamlik gely nie maar ook Sy siel moes die ergste kwelling verdra wat Sy lyding nog eens duisendvoudig vergroot het. Maar Hy het vir u mense verlossing gebring van sonde en dood.

Amen
Vergewing van die sonde deur Jesus Christus 

B.D. 7442 - 31 Oktober 1959

U almal sal van My die vergewing van u sondes kan verkry, as u dit maar ernstig begeer en in Jesus (Jesus ), Wie vir al u sondes aan die kruis gesterf het, u weg neem na My. Dit was `n ontsaglike sondelas waarmee Ek na die kruis gegaan het, want dit was die sondes van die hele mensdom uit die verlede, die hede en die toekoms, wat Ek gedra het. Dit was die oersonde van die hele mensdom, net soos ook alle sondes wat elke mens afsonderlik op aarde gedoen het. Ek het alle skuld op My skouers geneem en daarmee na die kruis gegaan.

En of `n sonde hoe swaar was, Ek het Myself daarmee belas, omdat Ek u wou verlos van al u skuld, omdat Ek u die suiwerheid van hart wou teruggee waarin u slegs na My sou kan naderkom en My van aangesig tot Aangesig sou mag sien. Ek wou u almal rein was van u skuld. Ek wou boete doen vir alle sondes wat op u gedruk het en u onherroeplik geskei hou van My, omdat Ek My nie met die sonde kon verenig nie. 

Daarom delg Ek alle skuld deur My verlossingswerk, maar vra van ieder mens of hy uit eie wil verlos wil word. Daarom moet elke mens dus sy sondeskuld insien, wat hom van My verwyder hou en hy moet My om vergewing van sy skuld vra. Want sonder die bekentenis van sy skuld en die vra om vergewing, erken hy nie die kruisoffer van die mens Jesus nie en kan sy sondeskuld nie vergewe word nie. U sal dus self moet wil dat u verlos sal word en vanuit hierdie wil sal u na My in Jesus Christus moet kom en vra vir u verlossing.

Dan sal u vry wees van alle skuld, vry van swakheid en gebondenheid waarin My teenstander u vir ewige tye vasgehou het. U sal vry wees van duisternis, want die lig van die Christus (Christuslig) deurstraal u, die liefde word in u ontsteek en verlig tot `n helder vlam, want hy wat sonder enige liefde is, het u nie meer in sy mag nie en Hy wat Self die Liefde is, het na u toe gekom en laat Sy lig in u hart straal, omdat sy nou rein geword het, omdat Jesus Christus die skuld tot niet gemaak het en u hart nou "God se tempel" geword het, sodra u in liefde leef.

En as u deur Jesus verlos is van alle skuld, dan sal u ook `n lewe in liefde lei volgens Sy Wil en Ek Self kan gaan woon in u hart, wat u My tot `n tempel toeberei het deur die liefde. Maar u sal onvermydelik eers vergewing van u sondes moet verlang en verkry, die ernstige verlange daarna verseker u ook van algehele vergewing, want Jesus Christus hoor elke roep wat uit `n met skuld belaaide hart na Hom toe opstyg.

Ek hoor u en vervul graag u verlange. Ek maak u skuld tot niet en trek u aan My Hart, omdat u nou tot die verlostes hoort, vir wie Ek My bloed op aarde vergiet het. Ek vra alleen die bekentenis van u skuld en dit is nie moeilik te gee nie, want u almal weet dat u swak, ongelukkige skepsele is, wat nog in onvryheid en duisternis van gees voortlewe, voordat u verlossing vind deur die Liefde van Jesus Christus in Wie Ek Myself op aarde beliggaam het. Die Liefde van die mens Jesus vir Sy medemense was so groot dat Hy vir die sondes van elke mens Homself wou offer, omdat Hy dit wou delg, om vir hulle die weg weer vry te maak na die Vader, wat in Hom was.

Sy Liefde was so groot, dat Hy elke mens wou help om geluksalig te word, en die geluksaligheid was alleen maar by die Vader te vinde en Sy Liefde laat Hom die bitterste lyding en sterwe op Hom neem, om daarmee die skuld te delg, wat `n onoorkomelike kloof geskep het tussen My en die wesens en wat eers oorbrug moes word, wat Jesus deur die verlossingswerk en Sy onmeetlike Liefde ook gedoen het. Hy het die brug geslaan tussen die mense en My, Hy het hulle gehelp om na die Vader te kom en Hy het Sy bloed aan die kruis vergiet vir alle skuld, sodat alle mense salig kon word.  

Streef daarom ernstig daarna om van u sondeskuld kwyt te raak, sien u skuld in en beken dit en dra dit na die kruis en wend u tot die goddelike Verlosser Jesus Christus om vergewing. En u sal gereinig kan binnegaan in die ligryk, wanneer u aardse lewe beëindig sal wees - u sal die weg na My, na die Vader gaan, wat Jesus Christus u voorgegaan het, die weg wat Sy Liefde gebaan het en wat iedereen moet gaan wat salig wil word. 

Amen

Vergewing deur Jesus Christus. Verhoging van die graad van Liefde

B.D 8647 - 17 Oktober 1963

Bely My openlik in Jesus, dan behoort u ook tot Myne, oor wie Ek waak en wie Ek beskerm op al hul weë. As u Jesus as goddelike Verlosser aangeneem het, dan het u uself, deur middel van u wil, ook weer na My Self gekeer, Wie in Jesus mens geword het. En omdat Jesus deur Sy kruisdood u oersonde gedelg het en u My weer erken as u God en Skepper, keer u nou ook weer na My toe terug, u vrye wil, wat haar geheel en al aan My oorgegee het, het werksaam geword en het haar aan Myne onderwerp. En u behoort aan My - die losmaking van My teenstander is voltrek, omdat Jesus Christus u van hom vrygekoop het met Sy lewe, omdat Hy u sondeskuld tot niet gemaak het met Sy bloed.

En wie Myne geword het, kan nou ook sy aardse lewe sonder vrees volbring, hy sal nie meer aan My teenstander ten prooi val nie, want sy mag is gebreek deur die kruisdood van Jesus. Ek Self het hom oorwin in `n mens, wat so van Liefde vervul was, dat Hy die oormag behaal het oor die teenstander, wat teen die Liefde magteloos is. Wat die mens nou op aarde hoef te verdra, is maar net middele om sy siel te louter, wat haarsel van haar slakke moet bevry, sodat sy in hoë mate met lig deurstraal kan word, wanneer sy in die ryk hierna binnegaan. Die oerskuld is dus gedelg deur die erkenning van Jesus en die vraag om vergewing.

Maar die siel moet nog aan haarself werk om tot die hoogste vervolmaking te kom, want deur die eindelose lang skeiding van My, haar God en Skepper, het sy uit haar toestand van volmaaktheid getree, sy het `n geheel liefdelose wese geword, wat weliswaar weer, deur te dien, in die "jy moet" toestand, tot `n sekere graad van rypheid kan raak, maar in die aardse lewe weer bewustelik die aanstraling van My Liefde moet verwerf, wat bewustelik haar graad van liefde moet verhoog deur self werksaam te wees in liefde. En hierdie graad van liefde kan nog gering wees, en dit is die arbeid van `n mens aan sy siel, wat hierdie graad verhoog, waardeur die siel kristalhelder word en nou steeds met sterker ligstrale vervul kan word.

Dus sal u `n onderskeid moet maak tussen: "Vergewing van u sondeskuld" en "vervolmaking van u siel", wat `n mens op aarde self kan bereik, juis deur bewustelik werksaam te wees in liefde. Die vergifnis van die sondes word u geskenk deur die werking van erbarming van Jesus, maar die liefde moet die mens self ontsteek en tot helderste vlam laat oplaai, en daarom kan `n siel, wat die weg na Jesus gevind het, wel in die ryk van die lig binnegaan, omdat Hy haar sondeskuld tot niet gedoen het, maar die graad van lig kan heeltemal verskillend wees. En daarom moet die mens sy aardse lewe goed benut met die doen van liefdeswerke, om die graad van sy liefde te verhoog en des te geluksaliger sal hy wees na sy liggaamlike dood;

Liefde en leed bring die loutering van `n siel tot stand, liefde en leed lewer haar `n steeds hoër graad van lig op en daarom moet u ook die leed seën, omdat dit `n doeltreffende hulpmiddel is, wat u bring tot volle ontwikkeling. Mense wat Jesus nog nie gevind het nie, moet ook dikwels ly en dan moet hul blik gerig word op Hom Wie die grootste lyding op Hom geneem het, vrywillig en uit liefde vir die mense, van wie Hy geweet het dat hulle in die grootste geestelike nood was en wie Hy wou help. Want eens sal die gedagte aan Hom in ieder mens opduik wie van Hom gehoor of gelees het, in die besonder in groot leed, maar of die gedagtes aangeneem sal word, bepaal weer die vrye wil van die mens en daarom kan sulke gedagtegolwe ook afgewys word. 

En die siel bly verder in die grootste nood. En wederom sal mense wat die goddelike Verlosser Jesus Christus afwys, ook weinig werke van liefde verrig, omdat die liefde hul al `n helderder graad van insig sou opgelewer het en hulle dan geen openlike teenstander van die goddelike Verlosser sou wees nie. Want die teenstander beïnvloed sulke mense en verhinder hulle ook om werke van liefde te doen. En tog word daar aan almal genoeg geleentheid gebied waarin hulle die liefde sou kan beoefen. Maar die erkenning van Jesus en daardeur ook die erkenning van My Self verskaf elke mens vergrote krag, want Ek neem al diegene aan wat na My wil terugkeer, wat getoon word deur die erkenning van My SELF in Jesus.

Ek laat waarlik geen mens sonder hulp, sonder beskerming en sonder krag nie, want daar is vir My oneindig veel geleë aan die terugkeer van iedere siel afsonderlik, en wat gedoen kan word om haar te red uit die boeie van die duistere mag, word waarlik nie nagelaat nie. Want My Liefde hou al My skepsele wat eens vrywillig van My weggegaan het, in die oog en My Liefde was vir My die rede, dat Ek Self in die mens Jesus die verlossingswerk volbring het, want hierdie Liefde was in die mens Jesus beliggaam.

Die ewige Godheid Self het na die aarde gekom, Hy vervul die mens Jesus geheel en al en volbring in Hom die grootste werk van erbarming, terwille van die mense, die wat in die kluistering van die teenstander smag en hulle nie van hom kon bevry nie. Hy het hierdie kluistering verbreek, Hy het Sy lewe gegee om aan die gevallenes, hulle wat (geestelik) doodgegaan het – weer die lewe terug te gee. Hy het die groot skuld tot niet gemaak wat die rede was (en is) van u bestaan op hierdie aarde. En Hy het vir u die weg weer vrygemaak na u God en Skepper, na u Vader van ewigheid. 

Amen
